
	 «Сайын Мұратбеков шығармашылығындағы  шынайылығы, өмірсүйгіштік қуаты  арқылы бұл көркемдік тенденцияның қоғам тынысын әсіресе жарқын тұстарынан  барынша  жан-жақты бейнелеу талаптарын жүзеге асырудағы елеулі үлесіне күмән тудырмайды. Ол роман жазған жоқ. Оның романы – әңгімелері. Ал әңгімелері мәңгілік даңқтың иелігіне шақыру алған. Қаламгер бақыты сондай-ақ болсын...».  
Бақытжан Майтанов




Республикалық «Бір ел – бір кітап» акциясы ел арасында аса танымал жобалардың біріне айналды. Биыл қазақстандықтар көрнекті прозашы қаламгер Сайын Мұратбековтың «Жусан иісі» жинағындағы шығармаларды оқиды. С. Мұратбеков шығармалары тіл көркемдігімен, образдардың бейнелілігімен, оқиғалардың тартымдылығымен, суреттеудің шынайылығымен оқырмандарын баурайды.  
	«Жусан иісі» повесі халықтың соғыстан кейінгі тұрмысы мен қазақ ауылының, замандастарының тыныс – тіршілігін шынайы сомдаған. Шығарма сюжеті Аян атты жасөспірім баланың өмірінің белгілі бір кезеңінде болған оқиғалар. Әкесі соғыста, анасы жоқ, жалғыз әжесі қайтыс болып, соғыстан ағасын күткен. Жазушы Аянның ішкі болмысынан, тайған тобығының азабынан да ауыр жан жарасынан таратып баяндайды.  «Жусан иісі» повесі қазақ әдебиетінің көркемдік көкжиегін кеңейткен шығарма.

Қазақ тіліндегі әдебиеттер оқу залы мен «Қазақ тілі» кафедрасы әдеби кеш  өткізді. Орыс тілді топтары студенттері шығарманы оқып, өз ойларын ортаға салды.  «Қазақ прозасының шебері» атты кітап көрмесімен танысты. 

